
RUZUKU YA UTAFITI WA JENNIFER WARD OPPENHEIMER LAFUNGUA WITO WA MAOMBI YA MWAKA 2026

Johannesburg, Afrika Kusini (23 Machi) — Ruzuku ya Utafiti ya Jennifer Ward Oppenheimer (JWO) itafungua wito wake
wa maombi wa mwaka 2026 tarehe 23 Machi 2026, ikiwakaribisha wanasayansi Waafrika wanaoanza taaluma
kuwasilisha mapendekezo ya utafiti yanayochangia katika bioanuwai na uhifadhi barani.

Ruzuku hii ni kwa ajili ya wanasayansi wanaoanza kazi ambao wana Shahada ya Uzamivu (PhD) na hawana uzoefu wa
utafiti wa zaidi ya miaka saba baada ya kupata shahada hiyo (bila kujumuisha muda uliotumika kwa majukumu ya
kifamilia). Waombaiji lazima waonyeshe uhusiano imara na taasisi ya Kiafrika inayoheshimika na yenye uwezo wa
kusimamia ufadhili wa ruzuku, na utafiti unaopendekezwa lazima uwe unalenga au unafanyika Afrika. Vigezo kamili vya
ustahiki na miongozo ya maombi inapatikana hapa.

Sasa ikiwa katika mwaka wake wa nane, Ruzuku ya Utafiti ya JWO imejijengea sifa kama mojawapo ya tuzo muhimu
zaidi zinazojitolea kusaidia watafiti wanaochipukia wa mazingira barani Afrika. Ruzuku hii inatoa Dola za Marekani
150,000 kwa mpokeaji mmoja ili kufanya mpango wa utafiti wa hadi miaka mitatu, ikiruhusu uchunguzi wa kisayansi huru
unaoongozwa na Waafrika na unaozingatia uhalisia wa kiekolojia wa eneo husika.

llianzishwa mwaka wa 2019 kwa ukumbusho wa Jennifer Ward Oppenheimer, ambaye kazi yake ilionyesha kujitolea kwa
elimu na utunzaji wa mazingira, ruzuku hii ilianzishwa ili kuimarisha uongozi wa kisayansi wa Kiafrika katika wakati
muhimu. Ingawa mifumo ya ikolojia ya Afrika ina jukumu kuu katika udhibiti wa hali ya hewa duniani na uthabiti wa
bayoanuwai, watafiti walioko barani wanaendelea kukabiliwa na vikwazo vya kimuundo vya ufadhili. Ruzuku ya Utafiti ya
JWO inakabiliana moja kwa moja na ukosefu huu wa usawa kwa kuwekeza katika wasomi wa Kiafrika ambao kazi zao
zinashughulikia changamoto tata za kimazingira kutoka ndani ya kanda.

Mchakato wa maombi kwa mwaka wa 2026 utafanyika katika hatua mbili. Maelezo ya dhana yatapitiwva mnamo Mei 2026,
baada ya maombi kufungwa tarehe 1 Mei 2026. Waombaji watakaochaguliwa wataalikwa kuwasilisha mapendekezo
kamili mwezi Juni, huku usaili wa mwisho ukipangwa kufanyika mwezi Agosti. Mpokeaji atakayefanikiwa ataarifiwa tarehe
28 Agosti 2026 na atatunukiwa rasmi katika Mkutano wa Utafiti wa Oppenheimer tarehe 8 Oktoba 2026.

Jonathan Oppenheimer, Mwenyekiti Mtendaji wa Oppenheimer Generations, alitoa maoni kuhusu dira ya muda mrefu
iliyochochea ruzuku hii:

"Ruzuku ya Utafiti ya JWO inaakisi dhamira yetu ya muda mrefu ya kuimarisha uongozi wa kisayansi wa Afrika.
Bayoanuwai ya Afrika ina umuhimu wa kimataifa, lakini jukumu na fursa ya kuelewa na kuilinda lazima ziwe zaidi
mikononi mwa wanasayansi wanaofanya kazi barani. Kwa kuwekeza katika watafiti mahiri wa mwanzo wa
taaluma, tunasaidia kujenga miundombinu inayohitajika ili kukabiliana na changamoto za kimazingira kwa
umakini, uhuru na maarifa yanayotokana na eneo husika."

Dkt. Duncan MacFadyen, Mkuu wa Utafiti na Uhifadhi wa Oppenheimer Generations, aliwahimiza watafiti wanaostabhili
kutuma maombi:

"Mwaka jana, Ruzuku ya Utafiti ya JWO ilipokea maombi 848 ya rekodi kutoka nchi 30 za Afrika, ikionyesha kina
na utofauti wa vipaji vya kisayansi kote barani. Tunatarajia kuendeleza kasi hiyo mwaka 2026 na tunahimiza
watafiti wanaostahili na walio katika hatua za mwanzo za taaluma kuwasilisha mapendekezo yatakayotoa
mchango wenye maana kwa bayoanuwai na uhifadhi barani Afrika."

Tangu kuanzishwa kwake, Ruzuku ya Utafiti ya JWO imesaidia miradi inayoshughulikia viwango vya mabadiliko ya
bioanuwai, uchafuzi wa maji safi, mienendo ya magonjwa yanayobebwa na wadudu, uthabiti wa maeneo yaliyohifadhiwa,
ufuatiliaji wa mazingira kwa kutumia mimea ya spishi ya chini, na jinsi wanyamapori wanavyokabiliana na mabadiliko ya
tabianchi. Ruzuku hii imechangia katika kuimarisha mitandao ya taasisi kote Afrika, huku ikiboresha mwonekano wa utafiti
unaoongozwa na Waafrika katika mijadala ya kimataifa ya kimazingira.

— Mwisho -


https://jworesearchgrant.org/
https://jworesearchgrant.org/grant-application/

Kuhusu Oppenheimer Generations — Utafiti na Uhifadhi
Oppenheimer Generations ni ofisi ya kifamilia yenye maslahi ya kimataifa,inayoazimia kuleta uendelevu wa muda mrefu
wa kiuchumi, kijamii, na kimazingira.

Timu yake ya Utafiti na Uhifadhi inaongoza uwekezaji wa hisani katika utafiti unaotumika, mifumo ya uhifadhi, na
ushirikiano wa taasisi barani Afrika. Kupitia ushirikiano wa muda mrefu na majukwaa ya mikutano kama vile Mkutano wa
Utafiti wa Oppenheimer (ORC), timu hii inakuza sayansi thabiti yenye umuhimu wa vitendo, ikichangia katika mifumo ya
ikolojia, uchumi, na jamii zenye ustahimilivu.

Kwa maswali ya vyombo vya habari na maombi ya mahojiano, tafadhali wasiliana na:
Saskia van Vredenburch — Uhusiano ya Umma na Mawasiliano
saskia.vanvredenburch@sabistrategy.com

